
Ichachan 62

1.  Men konang so ajine shun na dda shun liyok na uwado
anen?
-Ga Tuma so.

2.  Miroge Tuma lim penu de zow ge Tuma yepongo ko?
-I.
-Miroge Tuma ibba zo resedo kok na lim penu de zow ge
Tuma yepongo muuk.

3.  Marta de i ke ngone de Alazariyo tasi ke Yesusi ibba
Alazari resedo kok balgede Tuma ibba zo muuk resedo
kokoy kiyene muy ke miroge iyong kiyang?
-Ga bboydiya Yesusi ga mende ibba re resedo koko.

4.  Yesusi sene ay zo ge yep neno resongi na resong niye?
-Achuk tege reso kiyene muy shun dege koy orte Tumon na
resong na i ch’olo.

5.  Sabo Yesusi ane orte Alazari kokongo, Yesusi gay ke
Alazari resi ko?
-Yesusi bboydiya ga Tuma gay a muuk.

6.  Yesusi woch’i bboy de jingun na ch’uwa ruy kiyang?
-Yesusi ruy bboydiya zo ruyiyo.
-Tuma aynisi nyebba ge de geskinun o de ila’ayjun o de
resedun ge al orte zowono.

7.  Yesusi ibba Alazari resedo kok kiyang?
-Ga bboydiya hin ke irar zo buytin o komache Tumono.

8.  Yesusi ibba Alazari resedo kok kiyene muy zuk te
Ferisawi o zo ge tigishine yepong kiyang?
-Ga bboydiya zo ge ingkar zuk te Ayhudiyo tasi buytin dege
o komorsetege na shun dege tasiyong.

9.  Mende ingkar zuk te Ferisawi o zo ge tigishine anen?
-Ga Set’ani.

-Ungoch konang zo hatiye weya ge meri orte Yesusi.

Gezeri Mark’osi 10:13

13-Zo ngune weya ge t’itka orte Yesusi na nen
kaddaddanga.  Dditka yong gosh zo.

-Dditka ge Yesusi bboydiya desha de Yesusi ga boreyo, tasi
ke Yesusi eringes weya ge t’itka na hingangi.

-Gezeri ye’esen de Yesusi.

Gezeri Mark’osi 10:14

14-Yesusi or ya, shurese dditka na sene:  “Weya giya
t’itka ke kaniye na oyside bak na kuda ortiyan.  Bizingsete
Tumono ga de zow ge yene ke weya giya.”

-Yesusi yel weya muuk sheshek.

-Weya mu yep Yesusi na uwang ko?
-Weya yep Yesusi na uwado.

-Weya bawdin de Tumon hinong ko?

-Weya muuk al komache Set’ani o komache geskinun o
komache resedun teek na hin bawdin de Tumoni.

-Tuma hin ke ibaysi weya muuki.

-Tuma hin ke weya muuk shik eli de Tumon na yep Yesusi
soy.

-Yesusi eli wodi konang ch’uwa.

Gezeri Mark’osi 10:15-16

15-Yesusi sene:  “Kelagong mante na mende
bizingsete Tumon bbute ngunju de t’ino ddango ddul teek na
uwang.”

16-Yongo tolo ch’uwa boy weya na ddoddon na
dirit’iyaboy.

-Yesusi sene mende Tuma bbute ngunje t’ino yepongo ddul
bizingsete Tumon teek na uwang.

-Iach konang ga diya.

-Jon de woju n boya ngunje t’ino tuntok na ach wodit na
ngunje t’ino ganggido ko?

-Ganggiyong kiyang?

-Ga bboydiya ga hay dene na ngunje t’ino yep hay dene
shesheko na yebben de nguju dongo ga konang so.

-Yesusi sene tuma hin ke zo yep nen bidede ngunje t’ino yep
hay deney.

-Zo ge Tuma bbute ngunje t’ino yepongo ddul bizingsete
Tumon teek na uwang.

-Tolo ch’uwa Yesusi konese woyt.

Gezeri Mark’osi 10:17

17-Yesusi konese woyt na koyo.  Men kon jor ortene
na kone k’oma ba yongo saptene na enget na sene:  “Mende
ichachane de sheo.  Iye ande kedeshi na mala kojoy shun de i
ch’olo a katang?”

-Men dongo tasi ke deshiyese Tuma na wuch shun de i
ch’olo desha ge deney.

-Ya ga budin.
-Ya nen uwang.
-Ya zo muuk uwang.

-Men dongo tasi ke deshiga shektin so na wuch shun de i
ch’olo shektino deney.

-Ya ga budin.
-Ya nen uwang.
-Ya zo muuk uwang.

-Men dongo iach K’ayeli.
-K’ayeli mu tasi ke deshiga shektin so na wochi’ga orte
Tumon saptene eneney.

-Tuma dda K’ayeli ko?
-Ddang.

-Yesusi ye’ese men dongo na se niye?

Gezeri Mark’osi 10:18

18-Yesusi ye’ese na sene:  “Inyu zeriyan ke shei
kiyang?  De shei ga Tuma so.  De ayay yong unto.”

-Ba ge diya teek, mende deshi shektin soy unto.

-Mende Tuma dda nyebba ge de shektino dene ba ge diya
teeki unto.

-Tuma so ga shei na men dongo ane katakong.

-Men dongo tasi ke nen aga shei.

-Kiyene muy Tuma so ga shei.

-Men dongo zeri Yesusi ke mende ichachane de shei.
-Yesusi eli dene kaneng.

-Yesusi eli dene kaneng bboydiya hin ke ichachan men
dongo mante diyay.

-Zo muuk sheong.
-Tuma so ga shei.

-Yesusi mu eli dene kaneng bboydiya Yesusi ga Tuma na
Tuma ga shei re.

-Men dongo zeri Yesusi ke shei.

-Men dongo eli mante bboydiya Yesusi ga Tuma na Tuma so
ga sheiyo.

-Yesusi elese men dongo chuwa.

Gezeri Mark’osi 10:19-20

19-Yesusi sene:  “Penu de Tumon inyu gaydo re.  Penu
dongo mu ga ne:  Ke nisineni.  Ke kasiri.  Ke gurasi.  Budino
ke mit’isi.  Kon ke ludi.  Shubbunu o shunu eliyo shia.” 
Siyene.

20-Me sene:  “Mende ichachane.  Lo’o giya konese
balgede ane ki ke wocho na ketebido re.”

6



-Ke zo muuk basine geskino teeki, men dongo ane katakong.

-Ke zo muuk basine komache Set’ani teeki, men dongo ane
katakong.

-Ke zo ddoy penu de Tumon muuk na uwangi, men dongo
ane katakong.

-Zo muuk deshi geskin na Tuma so ga shei.

-Men dongo tasi ke ddoyga penu de Tumon muuki.

-Kiyene muy mende i ke me’enito konang mu ddoy penu de
Tumon muuk na uwang.

-Yesusi so ddoy penu de Tumon muuk na uwado.

-Men dongo bboydiya ddoy penu de Tumon achuo tasi ke
ddoy ga penu de Tumono muuki.

-Ya ga budin.

-Ga bboydiya zo muuk dody penu de Tumon tara ge teek na
uwango.

-Iyere Yesusi ichachan zo na sene:

-Mende shay mokache mendu de ayay tara ge dene teeko,
-Orte Tumon deshya kasarset boy.

-Iyere mu Yesusi ichachan zo na sene:

-Mende mar mende ayay tara ge dene teeko, orte Tumon ina
men dongo boy.

-Men konang tasi ke guras ang kon tara ge dene teeki na sido
ge ane guruyayongo, sap te Tumon gurayaboy.

-Woch kon ddoy eli de joney kiyene muy tara ge dene teeko
shurese jone, orte Tumon ga geskin so.

-Zo tasi ke geskin aga geskin de achuon soy.

-Kiyene muy orte Tumon geskin ga geskin de achuon o
geskin de taray mu.

-Tuma ach zuk te Israeli penu tomon de Tumono kiyang?
-Ke bboydiya zuk te Israeli ddoy penu dene muuk na uwa
iyong.

-Tuma ach zuk te Israeli penu tomon de Tumono kiyang?

-Ga bboydiya Tuma hin ke irar zo ke ede ddoy penu dene
muuk na uwango.

-Ga bboydiya Tuma hin ke irar zo ke ede deshi geskin sowo. 
-Ga bboydiya Tuma hin ke irar zo ke Tuma so ga sheiyo.

-Iach konang ga diya:

-Men kon is boliya gene ge al ke ramango toburok teek.
-Men dongo hin ke boliya gene ngunese modoro tuwok na
ami.

-Bole kon lich na lich ha or modoruwa ge meri.

-Nen piliyese ber wodi ge meri na ber oguwa jiyak jiyak
wodi ge meri.

-Kiyene muy modoro konang mu ane kotonong.

-Bole de ayay ungus toburo teek.
-Nen modoro konang mu karong.

-Ede ramtiyak yem tuwok na modoro konang mu unto.
-Iach ddulagongdo ko?

-Zo muuk iach boliya ge al ke ramango.
-Zo gen ilop na ilop ch’olo.
-Kiyene muy ede ddoy penu de Tumon muuk na uwang.

-Zo gen ilopong.
-Ede mu ddoy penu de Tumon muuk na uwang.

-Zo ge ilop na ilop bboydiya ilop ch’olo tasi ke Tuma ddag
edey.
-Ya ga budin.

-Men konang mu ddoy penu de Tumon muuk na uwang.

-Zo muuk bboydiya ga weya ge Adami o ge Hewani na
basine geskino teeko ddoy penu de Tumon muuk na uwang.

-Yesusi a or men dongo tasi niye?

Gezeri Mark’osi 10:21a

21-Yesusi or me na yeldo.

-Men dongo dangk’isine na tasi ke deshiga shektin soy.
-Men dongo or geskin dene na uwang.

-Kiyene muy Yesusi yel nen sheshek.

-Zo muuk deshi geskin.
-Kiyene muy Tuma yel zo muuk sheshek.

-Yesusi ye’ese ch’uwa na se niye?

Gezeri Mark’osi 10:21b

21-Yesusi sene:  “Ande odine ortenuwo ga konang so
na deshiyaboy.  Ok na ang genu ge aleyo muuk, tal na ay
maluway.  Orte Tumon ge k’en giya tuntoko joydo na yogo
na ddayan anyi.”

-Yesusi sene: “Ok na tal tomokenu na ay k’orsha muuk zo ge
al ke maluwa.”

10



-Yesusi gay ke orte mendu dongo tomoke meri ale.
-Yesusi gay ke men dongo yel tomkene shesheki.

-Orte mendu dongo yelen de tomokun k’en yelen de Tumon
tuntok.
-Orte mendu dongo yelen de tomokun k’en yelen de zowon
tuntok.

-Men dongo huma penuwan ramang ge Tumono boy.

-Penu konang de Tumon sene yelen de Tumon ke’en yelen de
tomokun tuntok.

-Penu de ayayo Tumono sene yelen de zowon ke’en yelen de
tomokun tuntok.

-Orte zowon muuk yelen de Tumon tuntok k’enongi.

-Zo muuk humda penu diya Tumono boy.
-Geskin muuk hin k’at’isi tumu ge de gowon teek.

-Tuma oyse geskin konang mu bak na uwang.
-Tuma k’at’isi geskin konang konang muuk.

-Men dongo a shik eli de Yesusiyo deshi katang?

Gezeri Mark’osi 10:22-24

22-Me shik ya arshiyong.  Nen bboydiya tomoke meri

aleyo, kengo dene ruy na oguwa.
23-Yesusi gun na or dditka gene na sene:  “Orte zow

ge bbayne tomoguno kuddulitka bizingsete Tumon teeko,
ortege ddiddingesedo.”

24-Bboyde nen eliyo ch’uwa dditka gene sosoyne. 
Yesusi yong sene:  “Weya giya.  Bizingsete Tumono a de
ddulen ddaddaldo.”

-Biren de men dongo orong?
-Nen bir Tuma ko tomokene?
-Men dongo bira tomokene boy.

-Tomok aley a geskin ko?
-Ke geskin iyong.

-Kiyene muy yelen de tomokun o k’en yelen de Tumon
tuntoki, ga geskin de buytini.

-De k’en tomokey tuntoko ga eli de Tumon yebben.

-Tomok ibaysi zo na uwang.
-Ande ibaysi zowo ga Tuma so.

